
Abraham, Isak oen Jakob kah Pathen 

(Thursday – First Morning Session) 

Message One 

Pathen kah Israel la Cooeng hamla  

Abraham kah Pathen, Isak kah Pathen oen Jakob kah Pathen te 

Mingciimna oen Huhtawngna 
 

Tee ham. .Gen. 28:13, 33:20; Exod. 3:6, 14-15; Celt. 3:13; 

Gal. 6:16; 1Thet 1:1 

 

I. Mami kah Pathen tah langloe la ka awm thlang pathum – Abraham, Isak oen Jakob kah 

Pathen la awm. He lawng Bawipa tah Thumkhat Pathen ni tite athuinuet – Exod. 3:15; 

Math. 28:19; 2Kor 13:14: 

A. Abraham, Isak oen Jakob hetah Isrel thlangphun kah a kungsutna lungdang la awm. Tethli 

awm nawh mai kawinih, Isrel thlangphun awm nawh mue – Exod. 3:15-16: 

1. Pathen thlaangthli tah Abraham Isak oen Jakob kah huhtawngna kalawng ah patoeng 

Bawipa kah thlangthli la awm u. Tethli kah huhtawng khanca nathli lawng Pathen kah a 

thlaangthli la ka awm Isrel khuiah sawsang koek la a pha u. 

2. Mami boeih lawng Abraham, Isak oen Jakob hethli kah pouhlip cooengnathli khueh ham 

a ngoe. He pouhlip cooengna awm nawh mai kawinih, mami tah Pathen kah thlaangthli, 

Pathen kah Isrel la n’cooeng u thai manawh.  

B. Genesis cabuciim dawngah Abraham, Isak oen Jakob kah awluup sai nathli he buelh buelh 

tluep tila awm. Genesis cabu ciim lawng tethli te thlaang khatrip athloek thloek thlaang 

pathum la tuengsak nawh tih, pakhat bueng la aka cuuthaih athlanghing kah tawmbennathli 

la tuengsak la awm:  

1. Abraham kah huhtawngna tah, Bawipa lawng thlaang a khuena, thlangdoeng la 

awmsakna oen oengna rangoen hing ham oen Bawipa oen haih pawlnengna dawngah 

hing hamla thlaang te soepsakna dawngah arawl aka awm nawh a kungmawng la ka awm 

Pa Pathen kah huhtawngna te huhsakna ni – 12:1; 15:6; aboel 17 oen 18; 19:29; 21:1-13; 

22:1-18. 

2. Isak kah huhtawngna tah thlaang he tlangna oen Bawipa kah a bawina boeih boeih te 

rou-pangsakna, Bawipa kah betoet-bawilen nate huhtawng-awmngaih hingna oen 

ngaimawng hingna thlaang zoutheen peekna dawngah Capa Pathen kah huhtawngna te 

huhsakna ni – athan 1-14; 25:5; 26:3-4, 12-33. 

3. (Josep oen haih) Jakob kah huhtawngna tah thlaang te lungna oen tlangna dawngah Pa 

Pathen kah huhtawngna (Mala. 1:2; Rome 9:10-13) oen Bawipa aka lungna thlaangthli 

kah hoeikhangna hamla thaihu soeprep boeih te thikat la bibina dawngah, thlaang te 

muisam thawlengsakna dawngah, thlaang te Pathen ben hingna dawng haamkhuek sakna 

dawngah Muithla Pathen kah huhtawng nate huhsakna la awm, tetila thlaang lawng 

thlaang boeih te zoutheen peek ham, diklai a pumboeih saw uktem ham oen hing 

bawmcemna Capa Pathen oenah thlaangthli boeih boeih te ngai-khueksak thaila awm ai 

– Gen. 27:41; 28:1-35:12; aboel 37; 39-49; Rome 8:28-29.  

II. Mami lawng Abraham Pathen, Isak Pathen oen Jakob Pathen te m’mingciim tih 

n’huhtawng khanca ham a ngoe: 

A. Abraham lawng arawl aka awm nawh akungmawng la, “aka awm thlanhuen thaihuthli te 

aka awm tangte poen thaihuthli angla awl-uenna aka khueh kung” la Pathen khuiah a tangna 

– 4:17:  



 

1. Pathen kah kawltung tah Pathen kah atue atang ning la, Pathen kah tharaana kalawng 

patoeng taana a awm ham te ni – 17:17, 19, 21. 

2. Pathen lawng Bawipa Amah he Pa la metila a awmna tite tuengsak hamla Abraham saw 

ah aka langloe bibina a bi – Efe. 4:6: 

a. Pathen he Pa la m’mingciimna tah Bawipa tah a kungmawng, arawl aka awm nawh 

bi aka tawngkung oen thaihu soeprep boeih he Amah teng kalawng kungtawng la 

awm tite m’mingciimna te ni – Mathai 15:13. 

b. Pathen tah Pa la awm tina oen soeprep boeih he Pa teng kalawng va law tite mami 

boeih lawng m’mingciim ham a ngoe – Rome 11:36; 1Kor 8:6; Efe. 3:14-16. 

B. Capa kah aka theen koek huhsakna la ka awm Isak dawngah, thaihu soeprep boeih he Pa 

teng kalawng ni a law tite mami lawng n’huh u – Gen. 24:36; 25:5: 

1. Genesis aboel 22 dawng n’huh u muithlip dawng kah angla, Isak he acekaneh a lawngim 

dawngah Khrih te huhsakna la awm. 

2. Isak kah a lawngim ruihimna tah douna kah a lawngim la awm: 

a. Capa Pathen huhsakna tah thaihu soeprep boeih he dou la awm tih, meang thaihu 

khawseh Bawipa rangoen kungtawng bibina awm nawh tite thuingaihna ni – John 

16:15; 17:10; 5:19, 30. 

b. Isak dawngah thaihu soeprep boeih he Pa teng kalawng va law tih, mami kah paihuen 

tah dou ham la ni tite mami lawng n’huh u – Gen. 26:12-13; Rome 11:36; 1Kor 4:7: 

(1) Abraham oen haih Isak kah tuhtawmna he douna pakhat la awm. Isak Pathen te 

mingciimna tah Pathen he bawmcem kungla m’mingciim na ni. 

(2) Pathen tah Pa la awm tih, thaihu boeih boeih he Pa teng kalawng ni ava thoeng. 

Mami tah cathli la ng’awm u tih, mami khuiah aka awm thaihu boeih boeih he 

Bawipa teng kalawng ni ava thoeng – 1Kor. 8:6; 12:11b. 

C. Jakob lawng mami tengah Ciim Muithla oen tuhkai la avan tuengsak. Ahih kah huhtawngna 

taa Ciim Muithla kah bibina te huhsakna la awm tih, ahih kah kawnghu hetah Ciim Muithla 

kah dueh-cah pena te huhsakna la awm: 

1. Jakob kah hingna tah Pathen kah hoeitlangna bibi te huhsak hingna la awm tih, Jakob 

kah Pathen hetah hoeitlang bibina kah Pathen la awm – Gen. 31:38-41: 

a. Jakob kah Pathen tila ka awm ming he Ciim Muithla lawng Jakob he metila 

abuehthawng-atungepna, ahih kah pumsa ben hingna te metila a hoeitlang pena, ahih 

khuiah Khrih oen tawmbenna oen ahih dawngah Muithla kah a thaih thaihsakna 

kawng te a thuingaihna la awm – Gal. 5:22-23; Heb. 12:11. 

b.  Mami lawng Jakob kah Pathen te mingciim ham n’ngaih atah, mami khuiah Bawipa 

kah abibina te bisai sak ham, mami kah pumsa hingna te hoeitlang ham oen mami 

khuiah Khrih tawm-ben hamla Muithla te atue peek ham a ngoe. 

2. Jakob kah kawnghu tah Ciim Muithla kah buehthawng-tungepna muithlip la awm – Gen. 

47:9; 48:15-16a; Heb. 12:9-11: 

a. Ciim Muithla kah buehthawng-tungepna tah mami kah dauben tengvai ah mami te 

buehthawng-tungepna hamla Bawipa kah bibina thaihuthli la – thlaangthli, 

akawnglamthli oen aka pai thaihuthli hethli boeih he Bawipa kah boelrai oepsoehna 

ni – tite a thuinuetna la awm – Rome 8:28. 

b. Ciim Muithla kah buehthawng-tungepna kalawng ah patoeng Pathen lawng mami 

khuiben kah suen ruem kah pouhlip cooengna boeih te a khoe ai, hetila suen thai kah 

pouhlip cooengna te mami khuiah sak thai la va awm ai. 

3. Ciim Muithla kah buehthawng-tungepna kalawng ah patoeng Pathen lawng mami kah 

pumsa ben hingna te avan hoeitlang, teti la Khrih te mami khuiah avan lawpuina, mami 

khuiah tawmbenna oen thumkhat Pathen kah aka cuut tuengkoerna hamla mami khui ah 

muisam a thoengna va awm poen ai – Gal. 4:19; Efe. 3:16-21. 

D.  Abraham Pathen, Isak Pathen oen Jakob Pathen hetah Jahova, Elohim – Amah roe roe la 

aka awm, dungzan la aka awm thumkhat Pathen, dungzan aka bou tangkiik Kai te ni – Exo. 

3:6, 14; Awlp. 1:4. 

E. Abraham Pathen, Isak Pathen oen Jakob Pathen hetah thawhkoepna Pathen la awm – Exo. 

3:6, 15; Math. 22:23-33; Cel.3:13. 

F. Abraham Pathen, Isak Pathen oen Jakob Pathen tah Himbaai im kah Pathen ni. Abraham, 

Isak oen Jakob pakhat rip he himbaai im dawng ni a awm u. Tethli lawng himbaai im dawng 

a awm u vengah, Pathen kah dungzan Himbaai im, Jerusalem thai te a bouthlang la a ngaiuep 

u – Exo. 40:34-35; Gen. 12:8; 13:18; 26:17, 25; 33:18; 35:21; Heb. 11:9-10; Awlp. 21:2-3. 

G. Abraham Pathen tah thlangdoeng la aka awmsak Pathen (Gen. 15:6; Rome 4:2-3), Isak 

Pathen tah lungvatna Pathen (2Kor. 13:14), oen Jakob Pathen tah Pathen ben kah 

buehthawng-tungepna kalawng ah patoeng muisam thawlengna Pathen la awm (3:18; Heb. 

12:5-11). Hukhueng atah Jakob Pathen he Isrel Pathen (Gen. 33:20; Exo. 5:1), muisam 

thawleng la ka awm Jakob kah Pathen la va cooeng. 

III. Abraham Pathen, Isak Pathen oen Jakob Pathen te huhtawng khanca na a thaihtak tah 

Pathen kah Isrel, thumkhat Pathen kah a thlangboel te ni – Gen. 35:10; 33:20; Gal. 6:16; 

1Thet. 1:1; Math. 28:19: 

A. Pathen kah Isrel tah aka soeng Isrel la awm (Rome 9:6b; 2:28-29; Filipi 3:3), Khrih khuiah 

Jantel thlangphunthli oen Juda thlangphun oengcathli boeih thum tih, tethli tetah Abraham 

kah aka soeng cathli, oengna kah imkhui kaw oen suenna thai dawng aka awmthli la awm u  

– Gal. 3:7, 29; 6:10, 15-16: 

1. Aka soeng Isrel, muithla ben kah Isrel tah thlangboel ni – athan 16; Math. 15:18. 

2. Pathen kah awlkhueh thai kamthlahna dawngah mami he Pathen cathli oen Pathen kah 

Isrel pahih bawk la n’awm sak. Mami kah kawltung tah Pathen aka tuengsak Pathen 

cathli oen Pathen ram khuiah uktem kung sengphrangthli la cooeng ham te ni – Gal. 

3:26; 6:10, 16; Awlp. 5:10; 21:7; 22:5b; 12:5a. 

3. Pathen kah Isrel la mami lawng Pathen te kut-n’hui u tih, Bawipa kah saithai-aana 

khuehna te n’thuekdang u coengah, Bawipa kah poek-oepsoehna asoepbirna hamla diklai 

dawng boelrai bibi nate n’cehpui u ham ni – Gen. 1:26, 28; Luke 10:19; Awlp. 12:5, 7-

11. 

B. Pathen kah Isrel tah thumkhat Pathen khuiah aka awm thlangboel ni – 1Thet. 1:1; Math. 

28:19: 

1. Paul lawng Pa Pathen oen Bawipa Jesu Khrih khuiah aka awm thlangboel oen tuhkai u 

la a thui vengah, a tangtang ah thlangboel tah thumkhat Pathen khui ah awm tite a 

thuingaihna ni – 1Kor 1:2; 12:4-6: 

a. Pa Pathen oen Bawipa Jesu Khrih tila tuengsakna pahih bawk lawng Muithla te 

pavel la a thuinuet. Te dawngah 1Thet. 1:1 dawngah Muithla te pavel la a thuinuet 

coengah n’zakming u tih, mami lawng thlangboel he thumkhat Pathen khuiah awm 

tila te n’thui u thai. 

b. Baibul caciim dawng kah angla, Pathen khuiah aka awm thlangboel angla a tloe 

thaihu awm nawh. Te zuengah thlang-boel tah patoeng patoeng aka poeng thumkhat 

Pathen khuiah ni a awm – Math. 28:19; 2Kor. 13:14. 

c. Thlangboel lawng Pa Pathen oen Bawipa Jesu Khrih khuiah a awmna hetah 

thlangboel he patoengtoeng aka poeng thumkhat Pathen – Pa oen Capa oenah haih 

hingna ka pekung Muithla la aka cooeng Bawipa – khuiah awm tite a thuingaihna ni 

– Math. 28:19; Efe. 4:4-6; Johan 14:20. 

2. Mami lawng thumkhat Pathen khuiah ka awm thlangboel kah huhdoenna te n’huh u 

vengah, hekah huhdoenna lawng mami kah poekna, mami kah bibinathli oen mami kah 

hingna a pumboeih te tungep la awm ai – Phung. 29:18a; Celt. 26:19. 


